
Studis istorics davart famiglias alpinas

Otgtschient onns migraziuns en valladas sur Martigny

M (gsc) Las valladas alpinas han adina
puspée fatg tras migraziuns. Quai resul-
ta da perscrutaziuns manadas dapi
strusch quaranta onns en la Val da
Bagnes, ina vallada da las Alps valle-
sanas che shucca en la Val d’Entre-
mont a Sembrancher sur Martigny. La
vischnanca da Bagnes (7726 olmas), cun
282 km?, ¢ la terza da la Svizra areguard
'extensiun territoriala; ella era I'empri-
ma enfin a 2008, ma Tavau ha cuntan-
schi 284 km? il 2009 suenter la fusiun
cun Tain, e la vischnanca da Glaruna sid
¢ naschida il 2011 cun 425,8 km?. A
Sembrancher ¢ domiciliada la chanzlia
dal «Centre Régional d’Etudes des Popu-
lations Alpines — Crepa»™ organisa il
1990 sco uniun regiunala, ma naschi gia
il 1975 sco center per la retschertga da-
vart I'istorgia da Bagnes. Dapi 2006 col-
lavura il Crepa cun la Scola auta vallesa-
na (Sierre) e cun las universitads da Fri-
burg e Genevra. «Le Courrierr (Ge-
nevra) dals 4 da favrer 2014 deditgescha
entira pagina 3 a Jean-Charles Fellay,
chanzlist «<bagnard» dal Crepa. Lartitgel

entschaiva cun ils pleds: «E il Vallais sim-
bol d’ina Svizra stataivla? Lez pregiudizi
¢ vegnl vaira antiqua dapi che Jean-
Chartles Fellay e ses Crepa han entschavi
ad analisar minuziusamain I'istorgia da
las famiglias ‘bagnardas’. Ins resguardava
quellas pitschnas valladas alpinas sco
munds serrads che s’isoleschian. IIs stu-
dis dal Crepa mussan perd che lur popu-
laziuns én adina puspé sa maschadadas
(...) e che l'identitad vallesana é sa reno-
vada cun integrar las immigraziuns. Era
la Svizra & s’'unida per part enturn ils pass
alpins. Las conclusiuns da Fellay e da sia
squadra cuntradin a lipotesa ck’il
squitsch exteriur smanatschia I'identi-
tad. El manegia che la populaziun svizra
na derivia betg d’'umans stabels da vegl
ennd, mabain d’ina maschadada che du-
ria anc adina. Quai di el gist avant la vo-
taziun ‘cunter I'immigraziun da massa’».

Maschadadas constantas
Lautur dat lur il pled a Fellay: «Cuman
ha adina duvra la migraziun per surviver.
Noss perdavants gievan davent per lavu-

rar, sperond ch’i vegnia lura meglier.
Blers na vesevan uschiglio nagin futur
pli. Las debattas d’oz davart migraziuns
politicas u economicas snegan il passa da
noss pajais. Mintga emigraziun reage-
scha ad in problem ed ¢ a medem temp
ordvart greva. Ins na va betg davent
sch’ins ’ha betg ina persunalitad d’aven-
turier (...). Ins viagiava antruras pli
pauc, ma ins emigrava tuttina bler e na
turnava betg pli (...). En il Vallais, tran-
ter 1200 e 1600, hai di ina vaira mascha-
dada cun passa 800 schlattas; da quellas
avain nus perscruta 130. I1 1639 cumpa-
ran ils emprims cudeschs da baselgia [ ‘re-
gistres paroissiaux’]. Bleras schlattas én
svanidas, (...) maautras en vegnidas a las
remplazzar (...). Limpediment princi-
pal era il possess funsil (...). La glieud
vegnida a star qua, senza laschar enavos
cumprovas da marida e da mort, ¢ sim-
plamain svanida senza laschar fastizs
(...). En famiglias cun pauc terren e funs
maridava mo in uffant, e quai enfn a
Ientschatta dal 19avel tschientaner. Lur
¢n las cundiziuns da viver sa meglieradas,

ed il dumber da maridas per famiglia ¢
creschi. Pertge? Forsa perquai ch'il tar-
tuffel & arriva il 1796 sco vivonda da basa
(...). Ils immigrants vegnivan cunzunt
da dus intschess, la regiun dal Lai da Ge-
nevra e perfin da la Bassa, lura I'Tralia tras
lauta Val d’Entremont, mo quai cun-
zunt davent dal 19avel tschientaner
(...). La baselgia catolica determinava
per gronda part la vita sociala. Tschien-
taners da ritus, il chalender liturgic, las
stagiuns ed ina lavur stretgamain colliada
cun il terratsch, tut quai integrava la
glieud vegnida per star.»

I Vallais chantun svizzer

Il chantun Vallais ¢ naschi il 1815. Fellay
rapporta: Iranter 1816 e 1818 ¢&si vegni
pli fraid pervi da I'explosiun d’in vulcan
en Indonesia (...). Quai ha fatg donn a
Peconomia. Il 1819 én ils emprims emi-
grants partids per la Brasilia [lezza giada
reginam uni cun il Portugal], da Bagnes
var trenta (...). Davent da 1839 én emi-
grants partids per ils Stadis unids e 'Ar-
gentina; da la Val d’Entremont én ids en

trenta onns passa 800, 10% da la popu-
laziun totala. Lezza giada han las valladas
pers glieud en cumparaziun cun il plaun
dal Rodan (...): Lez han ins argina il
1850 (...). La forza da la cultura locala e
la gronda coesiun sociala, colliadas cun
las cundiziuns da viver determinadas da
terratsch e clima, mainan oz ils immi-
grads a s'assimilar (...). Ma il Vallais na
dessi senza ils esters. I 1910 han ils En-
glais bajegia la viafier che maina qua da
Martigny. Il turissem han Vadais, Ge-
nevrins ed esters mess ad ir. Ils projects
da viafiers e da mirs da serra én naschids
qua, ma daners ed organisaturs ¢n ve-
gnids d’utrd.» Entasum la Val da Bagnes
¢ situa il lai da serra da Mauvoisin; il mir
han ins eregi 1958 ed auza 1991. Las re-
tschertgas da Fellay pudessan inspirar
perscrutaziuns sumegliantas en valladas
grischunas.

* Adressa: Rue Saint-Honoré 14, 1933 Sembran-
cher/VS. Telefon: 027 785 22 26 e 027 785 22 20.
Vischnancas commembras: Bagnes, Bourg-
Saint-Pierre, Bovernier, Finhaut, Liddes, Orsié-
res, Salvan, Sembrancher, Trient, Volléges.

